
KOMUNIKATË PËR SHTYP 

USAID me projekt të ri – Integrimi ndër-etnik në arsim 
 
Projekti për integrimin ndër-etnik në arsim është nismë katërvjeçare me vlerë prej $5.2 
milionëve, që bashkëfinancohet nga USAID dhe Komanda e Shteteve të Bashkuara në 
Evropë. Ky projekt do të bashkëpunojë me të gjitha palët e përfshira në arsim, në 
përkrahje të përpjekjeve të Qeverisë së Maqedonisë për integrim etnik. Projekti do ta 
ngrisë vetëdijen dhe do të sigurojë trajnim mbi dallimet, mbështetje teknike dhe 
përkrahje për këshillat shkollorë, drejtorët e shkollave, mësimdhënësit dhe të punësuarit 
në komuna-përgjegjësit e arsimit.  
 
“Sllogani i Komandës tonë evropiane është ‘Më të fortë së bashku’ dhe unë mendoj që 
kjo i përgjigjet rastit, duke e marrë parasysh natyrën e ndihmës tonë. Duke i mbështetur 
miqtë dhe aleatët, përmes programeve të këtilla, ne e ndërtojmë dhe përforcojmë 
partneritetin ekzistues” ka theksuar Kundëradmirali John G. Messerschmidt.  
 
“Kam nderin të jem sot këtu në këtë ngjarje të rëndësishme, duke e pasur mundësinë ta 
nënvizoj mbështetjen e vazhdueshme dhe përkushtimin e Misionit të Shteteve të 
Bashkuara në Maqedoni, në drejtim të harmonisë dhe mirëkuptimit më të madh ndër-
etnik në Maqedoni. Kolegët në Ambasadën e Shteteve të Bashkuara dhe në mbarë 
bashkësinë ndërkombëtare në Shkup janë prekur nga dëshpërimi dhe brengosja e 
thellë nga ngjarjet e dhunshme të javës së fundit. Këto vepra kriminale nuk kanë vend 
në shoqëri të lirë dhe duhet të marrin ndëshkimin sipas ligjit. Ato e theksojnë nevojën 
urgjente për projektet e pikërisht kësaj natyre, me të cilat promovohet harmonia ndër-
etnike në Maqedoni” deklaroi Brian Aggeler, Ushtrues i detyrës në Ambasadën e 
Shteteve të Bashkuara.  
 
Projekti do të implementohet përmes disa pjesëve të ndërlidhura: informimi i opinionit 
dhe bashkësive, aftësimi i arsimtarëve, i udhëheqësisë dhe drejtorisë së shkollave dhe të 
punësuarve në komuna-përgjegjësve të arsimit, shkollat model, sigurimi i nxitjes për 
bashkësitë shkollore dhe vendore.   
  
SHËNIM PËR REDAKTORËT: 
 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 



 
 

 
 

vizitoni: http://macedonia.usaid.gov ose faqen tonë në Facebook: 
http://www.facebook.com/USAIDMacedonia 
 


